
TIJORAT BANKLARI 
TOMONIDAN JISMONIY 
SHAXSLARGA AJRATILGAN 
KREDITLARNING JORIY 
TAHLILI
Abdusalomov Jaxongir O‘ktam o‘g‘li
Toshkent Kimyo xalqaro universiteti, “Xalqaro iqtisodiyot”
kafedrasi katta o‘qituvchi

Annotatsiya: Maqolada mamlakatimiz tijorat banklari tomonidan jismoniy shaxslarga ajratilgan kreditlar holatining tahlili 
keltirilgan. Muhim ko‘rsatkich sifatida tijorat banklari tomonidan uy xo‘jaliklariga ajratilgan kreditlarning diversifikatsiya 
darajasi va kredit portfelining holati tahlil qilingan. Mamlakatimizda moliya xizmatlari ommabopligini kengayishi hamda 
davlat dasturlari doirasida aholining keng qatlamiga qarzlar berilayotganligi tijorat banklarida jismoniy shaxslar kredit 
portfelining keskin o‘sib borishiga muhim omil bo‘lib xizmat qilmoqda. O‘z navbatida, jismoniy shaxslar kredit portfelida 
xatarlarning to‘planib borishi va uy xo‘jaliklari moliyaviy holatining yomonlashishi natijasida tijorat banklari faoliyatida sezi
larli yo‘qotishlar kuzatilishi mumkin. Olib borilgan tahlil natijalari bo‘yicha xulosa va takliflar berilgan.

Kalit so‘zlar: tijorat banki, kredit, jismoniy shaxslar, kredit portfeli, kredit turlari, risklar.
Abstract: The article presents an analysis of the loans granted to individuals by commercial banks. As an important 
indicator, the state of diversification of loans allocated to individuals by commercial banks was analyzed. The expansion 
of the popularity of financial services in our country and the provision of financial assistance to a large segment of the 
population within the framework of state programs serve as an important factor in the sharp growth of the loan portfolio 
of individuals in commercial banks. In turn, as a result of the accumulation of risks in the credit portfolio of individuals and 
the deterioration of the financial situation of households, significant losses can be observed in the activity of commercial 
banks. Conclusions and suggestions are given based on the results of the conducted analyses.

Key words: commercial bank, credit, individuals, credit portfolio, types of credit, risks.
Аннотация: В статье представлен анализ состояния кредитов, выданных физическим лицам коммерческими бан-
ками. В качестве важного показателя проанализировано состояние диверсификации кредитов, предоставляемых 
коммерческими банками физическим лицам. Расширение популярности финансовых услуг в нашей стране и ока-
зание финансовой помощи большому сегменту населения в рамках государственных программ служат важным 
фактором резкого роста кредитного портфеля физических лиц в коммерческих банках. В свою очередь, в резуль-
тате накопления рисков в кредитном портфеле физических лиц и ухудшения финансового положения домохо-
зяйств, значительные потери могут наблюдаться в деятельности коммерческих банков. По результатам проведен-
ного анализа даны выводы и предложения.

Ключевые слова: коммерческий банк, кредит, физические лица, кредитный портфель, виды кредита, риски.

K I R I S H
Tijorat banklari moliyaviy mablag‘larga ehtiyoj sezgan jismoniy shaxslarga kreditlar berish orqali iste’molni 

oshirishga ta’sir ko‘rsatadi, buning natijasida moddiy farovonlik, ishlab chiqarish, xizmat ko‘rsatish oshishiga 
asosiy omil bo‘lib xizmat ko‘rsatadi. Uy xo‘jaliklariga ajratilgan kreditlar turli maqsadlar uchun, jumladan maishiy 
texnika sotib olish uchun, avtomobil sotib olish, biznesni rivojlantirish va xizmat ko‘rsatishga qaratiladi. Yangi 
O‘zbekiston bank tizimining kredit portfeli tarkibida uy xo‘jaliklari sektorining kredit faolligi sezilarli tarzda ortib 
bormoqda. Ta’kidlash lozim, so‘nggi yillarda tijorat banklari biznes faoliyatida chakana biznes yo‘nalishi sezi-
larli faollashganligi, shuningdek, bank bozorida biznes modeli, asosan, chakana xizmatlariga yo‘naltirilganligini 
ko‘rishimiz mumkin. 

O‘zbekiston Respublikasi Markaziy Banki ma’lumotlariga ko‘ra, 2019–2022-yillarda tijorat banklari kredit 
portfelining ko‘payganligi natijasida jismoniy shaxslar kreditlarining umumiy kredit portfelidagi ulushi 26 foizga 
yetgan. Shuningdek, jismoniy shaxslarga ajratilgan kreditlar jami foizli daromadlardagi ulushi 34 foizgacha 
o‘sganligini ta’kidlash joiz1. O‘z navbatida, tijorat banklari jismoniy shaxslar kredit portfelida xatarlarning 

1	 O‘zbekiston Markaziy Banki, Kredit tashkilotlari prudensial nazorati departamenti ma’lumotlari: “Bank tizimi daromadliligi tahlili”, 
2023-yil 1-yanvar.

Sto‘planib borishi, ajratilayotgan kreditlarning diversifikatsiya darajasining yomonlashuvi hamda uy xo‘jaliklari 

moliyaviy holatining yomonlashishi natijasida muammoli kreditlarning oshishi tufayli tijorat banklari faoliyatida 
sezilarli yo‘qotishlar kuzatilishi mumkin. 

M A V Z U G A  O I D  A D A B I Y O T L A R  T A H L I L I
Tijorat banklari tomonidan jismoniy shaxslarga ajratiladigan kreditlarning samaradorligini oshirish va jis-

moniy shaxslar kredit portfelini sifatini yaxshilashga qaratilgan ko‘plab fikrlar tadqiqotchi olimlar tomonidan 
keltirilgan. Tadqiqotchi olimlar Otamurodov H.H. (2019) va Sattorov O.B. (2018) o‘z ilmiy izlanishlarida tijorat 
banklari kredit so‘rab murojaat qilgan har bir jismoniy shaxsga qarz berishga tayyor emasligi, chunki qarzdorni 
baholashi, kredit riskini aniqlash kerakligi, ya’ni mijozning kreditni qaytarish qobiliyatiga ta’sir qiluvchi omillarni 
kuchli va zaif tomonlarini o‘rganish bankning muhim vazifasi ekanligi ta’kidlangan2.

Tijorat banklari tomonidan jismoniy shaxslarga ajratilgan kreditlar faoliyatini tartibga soluvchi me’yoriy-
huquqiy asoslar, O‘zbekiston Respublikasi Prezidentining Farmonlari, qarorlari va Farmoyishlari, O‘zbekiston 
Respublikasi Vazirlar Mahkamasining Qarorlari va Farmoyishlari, O‘zbekiston Respublikasi Markaziy bankining 
yo‘riqnomalari, nizomlari, tartiblari hamda tijorat bankining ustaviga asosan kreditlarni sifatli shakllantirishga 
yordam beradi.

Tijorat banklari tomonidan jismoniy shaxslarga ajratilgan kreditlar holatining tahlili bank kredit siyosati-
ning samaradorligini aniqlash mezoni bo‘lib xizmat qiladi. Iqtisodchi olimlar Muravyov N.N. va Baranchuk O.S. 
tomonidan tijorat banklarida olib borilayotgan jismoniy shaxslar kredit siyosatining samaradorligini baholash 
uchun bir nechta ko‘rsatkichlardan foydalanishni ta’kidlab o‘tgan. Bular jumlasiga quyidagilarni keltirish mumkin:

a)	 jismoniy shaxslar kredit portfelining rentabellik koeffitsiyenti;

b)	 foiz marjasi koeffitsiyenti;

d)	 kredit qo‘yilmalarining rentabellik koeffitsiyenti;

e)	 kredit qo‘yilmalaridan real daromadlilik koeffitsiyenti.

Shuningdek, tijorat banklarida jismoniy shaxslar kredit portfelining shakllanishi va uning tahlili davomida 
bank tomonidan jismoniy shaxslarga berilgan kreditlarning holati, ajratilgan qarzlarning muddati, iqtisodiy 
sohalar bo‘yicha taqsimlanishi, Kreditlarning ta’minot turlari, kredit portfelining sifati va boshqa ko‘rsatkichlar 
bo‘yicha tahlil ishlarining doimiy tarzda olib borilishi muhim ahamiyat kasb etadi (Mohammad J.M., 2019)3. 

T A D Q I Q O T  M E T O D O L O G I YA S I
Ushbu tadqiqotda tijorat banklari tomonidan jismoniy shaxslarga ajratilgan kreditlar holatining tahlili ko‘rib 

chiqilib, tijorat banklari tomonidan jismoniy shaxslarga ajratiladigan kreditlarning samaradorligini oshirish va 
jismoniy shaxslar kredit portfelini sifatini yaxshilashga qaratilgan.

Tadqiqot metodologiyasi asosan ikkilamchi ma’lumotlar bazasi asosida olib borilgan. Maqolada keltirilgan 
tahlil ma’lumotlari O‘zbekiston Respublikasi Markaziy Banki ma’lumotlari va Davlat Statistika Agentligi ma’lumot
lariga tayanadi. Shuningdek, boshqa tadqoqotchi olimlar tomonidan tijorat banklari kreditlarini takomillashtirish 
va kredit portfelini boshqarishga doir olib borilgan ilmiy izlanishlarining natijalaridan ham keng foydalanilgan.

Shu bilan birga, tadqiqot metodologiyasi O‘zbekiston Respublikasida tijorat banklari tomonidan jismoniy 
shaxslarga ajratilgan kreditlar takomillashtirishga oid mavjud adabiyotlarni, shu mavzu bilan bog‘liq statistik 
ma’lumotlarni tahlil qilishni o‘z ichiga oladi. 

T A H L I L  V A  N A T I J A L A R
Rivojlanayotgan mamlakatlarda tijorat banklarining ahamiyati ko‘proq namoyon bo‘ladi, chunki moliyaviy 

bozorlar, odatda, kam rivojlangan sharoitda hamda aksariyat firmalar va kompaniyalar uchun banklar yagona 
asosiy moliya manbai hisoblanadi (Tobias va Themba, 2011). Shuni ta’kidlash lozim, tijorat banklari tomonidan 
ajratilayotgan kreditlar hajmi yil sayin o‘sib bormoqda va bu mamlakatimiz iqtisodiyotini o‘sishiga juda katta 
ta’sir ko‘rsatmoqda. Uy xo‘jaliklariga ajratilayotgan kreditlar iste’molni oshirishga asosiy omillardan biri, shu 
bilan birga aholimizning moddiy farovonligini, ishlab chiqarishning ko‘payishiga, xizmat ko‘rsatish sohasining 
oshishiga xizmat ko‘rsatadi. Quyida keltirilgan jadval ma’lumotlarida mamlakatimiz bank tizimining markoiqti-
sodiy ko‘rsatkichlari holatini ko‘rishimiz mumkin.

2	 Sattarov O.B. “O‘zbekiston Respublikasi bank tizimi barqarorligini ta’minlash metodologiyasini takomillashtirish”, i.f.d. ilmiy darajasini 
olish uchun yozilgan diss. avtoreferati. – Toshkent, 2018-yil.

3	 Mohammad J. M., “Optimal Bank Loan Portfolio in Iranian’s Banks”, Research Journal of Finance and Accounting, ISSN 2222-1697, 
Vol.4, №.2, 2013.

1-jadval: O‘zbekiston Respublikasi bank tizimining markoiqtisodiy ko‘rsatkichlari4

Ko‘rsatkichlar 
Yillar

2015 2016 2017 2018 2019 2020 2021 2022

Tijorat banklari kreditlari, trln. so‘m 42,7 53,4 110,6 167,4 211,6 276,9 326,4 390,1

Tijorat banklari depozitlari, trln.so‘m 35,6 44,6 59,6 70 90 114,7 156,2 216,7

Tijorat banklari umumiy kapitali, trln. so‘m 7,8 9,4 20,7 26,7 51.1 58,4 70,9 79,6

Banklar kapitali va depozitlarining 
kreditlarga yo‘naltirish darajasi, % da 98% 99% 138% 173% 150% 160% 144% 132%

Jadval ma’lumotlaridan shuni aytish joizki, tijorat banklari tomonidan ajratilayotgan kreditlar hajmi oxirgi 
sakkiz yilda to‘qqiz barobarga ko‘payganligini ko‘rishimiz mumkin. Shu bilan bir qatorda tijorat banklari o‘zlariga 
katta xatarlarni ham olishmoqda. Tijorat banklarining kredit riski o‘sib borishini va bu orqali bankning moliyaviy 
ahvoliga salbiy ta’sirlar kuzatilishi mumkin. Quyida keltirilgan rasmda tijorat banklari aktivlarining o‘sish dinami-
kasini keltiramiz (1-rasm).

1-rasm: Tijorat banklari kreditlarining o‘sish dinamikasi5

Tijorat banklarida jismoniy shaxslar ajratilgan kredit yo‘nalishlarida kredit siyosatining ustuvor maqsadi 
kreditlarning ishonchliligiga qat’iy cheklovlar qo‘ygan holda eng yuqori rentabellikni ta’minlashdir. Ushbu 
maqsadga erishishda tijorat banklari kredit siyosatining vositalari asosiy vosita hisoblanadi, shu bilan birga 
bank siyosatining alohida elementlari (moliyaviy qarorlar, foiz belgilash siyosati, kadrlar menejmenti va bosh-
qalar) muhum omil sifatida qaraladi.

Tijorat banklarida jismoniy shaxslar ajratilgan kredit qo‘yilmalari mamlakatda xalq moddiy farovonligini 
ta’minlashda muhim ta’sir ko‘rsatadi. O‘zbekiston Respublikasi Markaziy bankining Toshkent shahrida mijoz
larga xizmat ko‘rsatish sifatini baholash yuzasidan bank xizmatlari iste’molchilari o‘rtasida o‘tkazilgan so‘rov-
noma tahlili shuni ko‘rsatadiki, murojaatlarning 44,8 foizi tijorat banklari tomonidan jismoniy va yuridik shaxs
larga taklif etilayotgan kreditlarni olish bilan bog‘liq masalalarga oid bo‘lib, ularning aksariyati jismoniy shaxslar 
ajratilgan kredit hissasiga to‘g‘ri keladigan murojaatlar, ya’ni garov ta’minoti yetishmovchiligi, ipoteka kreditining 
boshlang‘ich badal summasini to‘lash, ta’lim krediti hamda imtiyozli kredit olish to‘g‘risidagi murojaatlardir.

4	 O‘zbekiston Markaziy Banki, Kredit tashkilotlari prudensial nazorati departamenti ma’lumotlari: “Bank tizimi daromadliligi tahlili”, 
2023-yil 1-yanvar.

5	 T.Rasulov va X.Ziyodilloyev (2024), “Tijorat banklari kredit portfelini optimallashtirish”, Monografiya, Toshkent

2-rasm: Murojaatlarning bank xizmati turlari kesimidagi tarkibi, (foizda)6

Shuningdek, murojaatlarning 8,6 foizini bank xizmatlarining ommabopligini va bank xizmatlari turlarini 
taqdim etish qoidalarining shaffofligini oshirish borasidagi murojaatlar tashkil etadi. Mazkur so‘rovnoma tijorat 
banklari mijozlari bilan yuzma-yuz savol-javoblar shaklida o‘tkazilib, unda 1092 respondent ishtirok etdi (450 
nafar jismoniy shaxs va 642 nafar tadbirkorlik subyekti). Shuni ham alohida ta’kidlash lozim, tijorat banklarida 
bank xizmatlarini ko‘rsatish sifatini baholash yuzasidan so‘rovnoma 4ta mezon (ishonchlilik, ko‘nikma, hozir-
javoblik hamda mijozlarni qo‘llab-quvvatlash) asosida o‘tkazildi. 

3-rasm: Tijorat banklari kredit portfelining tarkibiy tuzulishi7

Keltirilgan rasm ma’lumotlari asosida shuni qayd etib o‘tish joizki, aholiga ajratilgan kreditlar tahlil 
davrining boshida, 2018-yilda 18,3 foizni tashkil etgan bo‘lsa, 2022-yilga kelib 22,3 foizga yetgan. Shuningdek, 
2018-yilning yakunlari bo‘yicha aholiga ajratilgan kreditlar 24,5 tlrn. so‘mga yetgan bo‘lsa, 2023-yil 1-yanvar 
holatida 89,9 tlrn. so‘mni tashkil etgan.

6	 O‘zbekiston Respublikasi Markaziy bankining Toshkent shahrida mijozlarga xizmat ko‘rsatish sifatini baholash yuzasidan bank 
xizmatlari iste’molchilari o‘rtasida o‘tkazilgan so‘rovnoma natijalari.

7	 T.Rasulov va X.Ziyodilloyev (2024), “Tijorat banklari kredit portfelini optimallashtirish”, Monografiya, Toshkent. 	

O‘zbekiston Respublikasi Prezidentining 2022-yil 22-sentyabrdagi “Ipoteka kreditidan foydalanishda 
aholiga qo‘shimcha qulayliklar yaratish chora-tadbirlari to‘g‘risida”gi PQ-377-sonli qarori jami kredit portfelida 
ipoteka kreditlari ulushining keskin o‘sishiga sabab bo‘ldi. Jami kredit portfelida ipoteka kreditlari ulushining 
ortib borayotgani uy-joy narxlari keskin o‘zgarishining bank tizimiga ta’sir ko‘lamining kengayishiga sabab 
bo‘lishi mumkin. Uy-joy narxlarining keskin pasayishi natijasida esa kredit yo‘qotishlar yuzaga keladi. 

Shuni alohida ta’kidlash kerakki, tijorat banklarining asosiy faoliyat yo‘nalishlaridan biri qarz oluvchilarga 
kreditlar berishdir. Kreditlar bank o‘z balansiga qo‘shishi mumkin bo‘lgan eng yuqori daromadli aktivlar qatoriga 
kiradi va ular operatsion daromadning eng katta qismini beradi. Shu munosabat bilan banklarda kreditlar asosiy 
aktiv bo‘lgani uchun likvidlik xavfiga duch kelmoqdalar. 

Adabiyotlar tahlili shuni ko‘rsatadiki, mamlakatimiz bank sektorida rentabellik turli omillarga bog‘liq bo‘lib, 
ular orasida asosiy aktivlar qiymati, kredit portfeli hajmi, aktivlar sifati, foizli daromadlar va foizli xarajatlar ajratib 
turadi. Ko‘rinib turibdiki, bu asosiy determinantlar butun dunyo bo‘ylab turli bank muassasalarida foydani maksi-
mallashtirishda muhim rol o‘ynaydi. Quyida keltirlgan jadval ma’lumotlari asosida mamlakatimiz tijorat banklar-
ining milliy va xorijiy valyutadagi kreditlari bo‘yicha foiz stavkalari holatini ko‘rishimiz mumkin bo‘ladi.

2-jadval: Tijorat banklarining milliy va xorijiy valyutadagi kreditlari bo‘yicha foiz stavkalari8

Yillar

Ko‘satkichlar

Milliy valyutadagi kreditlar bo‘yicha foiz 
stavkalari

Xorijiy valyutadagi kreditlar bo‘yicha foiz 
stavkalari

2018 26,30% 7,20%

2019 25,80% 7,50%

2020 20,80% 7,10%

2021 21,50% 6,40%

2022 22,30% 7%

Tijorat banklarining milliy va xorijiy valyutadagi kreditlari bo‘yicha foiz stavkalari, mamlakatdagi moliyaviy 
institutlarning siyosati, moliyaviy bozor holati va boshqa ko‘rsatkichlarga qarab o‘zgarishi mumkin. Shuningdek, 
Tijorat banklarining milliy va xorijiy valyutadagi kreditlarining foiz stavkalari bankdan- bankka va valyuta tur-
lariga qarab o‘zgaradi.

3-jadval: Jismoniy shaxslarga ajratilgan kredit qoldig‘i to‘g‘risida kredit turlari bo‘yicha ma’lumot (mlrd. so‘m)9

Ko‘rsatkichlar 01.01.2021 01.01.2022 O‘zgarish (fozida)

Jismoniy shaxslarga ajratilgan kredit qoldig‘i 54507 69605 27,2%

Ipoteka kreditlari 28656 36285 26,6%

Mikroqarzlar 5285 9935 88,0%

Istemol kreditlari 11999 12315 2,6%

Tadbirkorlikni rivojlantirish kreditlari 8768 11070 26,3%

Yuqoridagi jadval ma’lumotlari asosida shuni qayd etish zarur, tijorat banklari tomonidan jismoniy shaxs
larga ajratilgan kreditlari tarkibida mikroqarzlarga bo‘lgan talab oshayotganini ko‘rishimiz mumkun (88%). Bu 
esa, kelgusida ushbu sohaga bo‘lgan risklarni ko‘payishiga va jismoniy shaxslarga ajratilgan Kreditlarning shu 
sektoriga e’tiborni yanada rivojlantirish kerakligini bildiradi.

8	 O‘zbekiston Markaziy Banki, Kredit tashkilotlari prudensial nazorati departamenti ma’lumotlari: “Bank tizimi daromadliligi tahlili”, 
2023-yil 1-yanvar.

9	 O‘zbekiston Markaziy Banki, Kredit tashkilotlari prudensial nazorati departamenti ma’lumotlari: “Bank tizimi daromadliligi tahlili”, 
2023-yil 1-yanvar.

Tijorat banklari tomonidan jismoniy shaxslarga ajratilgan kreditlari tarkibida risklar aynan bir nechta 
kredit turida to‘planib ketayotganligini ta’kidlash lozim (ipoteka kreditlari, mikroqarzlar). Bu esa o‘z navbatida 
tijorat banklari tomonidan jismoniy shaxslarga kredit ajratilgandan so‘ng kredit monitoringi o‘tkazilishi ustidan 
nazoratni kuchaytirish kerakligini anglatadi. Tijorat banklari tomonidan jismoniy shaxslarga ajratilgan kreditlarni 
sifatini oshirish bank tomonidan kreditlash strategiyasini amalga oshirishga yordam beradi. 

Tahlil natijalari shuni ko‘rsatadiki, jismoniy shaxslarga ajratilgan kreditlarda risklarning asosiy omillari 
taklif zanjiridagi uzilishlar, yuqori inflyasiya darajasi, iqtisodiy o‘sishning sekinlashishi ta’sirida shakllanmoqda.  
Shuningdek, tijorat banklarida jismoniy shaxslarga ajratilgan kredit portfelini diversifikasiyalash mezonlariga 
muvofiq kredit portfelini sub-portfellarga ajratish muhim vazifa hisoblanad, ya’ni ajratilgan kreditlarni iqtisodiyot 
sohalari bo‘yicha, muddati bo‘yicha, geografik joylashuvi bo‘yicha, ta’minot bo‘yicha, risk bo‘yicha, valyuta turi 
bo‘yicha alohida tahlil qilish maqsadga muvofiq. 

Foydalanilgan adabiyotlar ro‘yxati:
1.	 O‘zbekiston Markaziy Banki, Kredit tashkilotlari prudensial nazorati departamenti ma’lumotlari: “Bank tizimi daro-

madliligi tahlili”, 2023-yil 1-yanvar.
2.	 O‘zbekiston Respublikasi Markaziy banki, Moliyaviy barqarorlik departamenti tomonidan tayyorlangan “Qarz yuki tahlili 

va xatarlar” ma’lumotlari.
3.	 O‘zbekiston Respublikasi Markaziy banki, “Statistik-byulleteni” – 2018, 2019, 2020, 2021, 2022-yillar ma’lumotlari. 
4.	 Otamurodov H.H. “Tijorat banklari kredit portfelini boshqarishni takomillashtirish”, PhD ilmiy darajasini olish uchun 

yozilgan diss. avtoreferati. – Toshkent, 2019-yil.
5.	 T.Rasulov va X.Ziyodilloyev (2024), “Tijorat banklari kredit portfelini optimallashtirish”, Monografiya, Toshkent.
6.	 Mohammad J. M., “Optimal Bank Loan Portfolio in Iranian’s Banks”, Research Journal of Finance and Accounting, 

ISSN 2222-1697, Vol.4, №.2, 2013.

